
Progett -
Restawr tal-Faccata
tal-Kazin Imperial

L-Ghaqda Muzikali Imperial ilha ghal dawn
l-ahhar erba’ snin ghaddejja bix-xoghol sabiex
tbiddel id-dehra tal-faccata tal-Kazin Imperial.
Ghad li 1-process ha fit-tul iktar milli kien mistenni,

partikolarment minhabba dewmien fl-approvazzjoni
ta’ dan ix-xoghol mill-awtoritajiet koncernati, fl-
ahhar irnexxielna ntemmu dan il-progett b’success.

Id-disinn tal-facc¢ata 1-gdida tal-kazin sar mill-
iskultur Emanuel Cini u dan kien
approvat mill-Perit Joseph Attard
gabel ma kien sottomess ghand
I' I-Awtorita tal-Ippjanar. Il-hsieb
wara dan ir-restawr kien li I-faccata
tal-kazin issir fuq stil Neoklassiku,
stil 1i jaf l-origini tieghu lejn nofs
is-seklu tmintax. Dan l-istil joqrob
lejn I-istil klassiku tal-arkitettonika
billi josserva Il-proporzjonijiet
tal-bini, izda fl-istess waqt
inaqqas minn certu dettalji (bhal
pilastri u kaptelli) biex ikun iktar
addattat ghaz-Zminijiet tal-lum.
Dawn ix-xoghlijiet fuq il-faccata
jikkumplimentaw sew ix-xoghol
fugq stil Joniku li sar is-sena I-ohra
fuq gewwa tal-kazin, b’mod
specjali fit-tarag 1i jaghti ghat-
tieni sular, xoghol 1i sar ukoll fuq
id-disinn u taht is-supervizjoni tal-
iskultur Cini.

Fost affarijiet ohra li kien
jirrikjedi l-istil tal-fa¢eata, il-
qgisien tal-bibien tal-kazin kellhom
T » W) L. jigu modifikati sabiex jimxu mal-

| _ proporzjonijiet necessarji. It-tliet

Disinn tal-faccata I-antika tal-Kazin Imperial (fuq) u iehor tal-facéata I-gdida tal-kazin
(taht).

bibien tal-gallarija fit-tieni sular
tal-kazin gew imdejqa, filwaqt li
I-bieb tan-nofs fis-sular t’isfel gie
iktar gholi u t-tieqa li kien hemm
fuq in-naha tal-lemin infethet bieb
tal-istess gies bhal dak fuq in-naha
tax-xellug. Biex dan ix-xoghol
seta’ jsir, il-Perit Attard ha hsieb li
jidhlu t-travi li kien hemm bzonn.
Il-burdura  tal-bibien izzZejnet

b’xoghol fuq il-gebla tal-franka fuq l-istess stil,
iddisinjat ukoll mill-iskultur Cini. Il-bibien saru tal-
injam iroko sabiex ikunu jifilhu ghall-elementi ta’
barra u nzebghu kulur ahdar skur skont l-iskema ta’
kuluri acéettati mis-Sovrintendenza tal-Patrimonju
Kulturali.

Minbarra l-aspett estetiku, fid-disinn gew
inkorporati wkoll aspetti prattici. Il-bieb princ¢ipali
tal-kazin gie mahsub b’tali mod illi jkun jista’
jinfetah kollu. B’hekk idawwal id-dahla tal-
kazin u jaghti dehra iktar miftuha lis-sular t’isfel,
li tikkomplimenta x-xoghol li sar f’dan is-sular.
Apparti minn dan, ix-xoghol li sar hu mahsub diga
sabiex, meta jkollna l-permessi mehtiega biex
inbaxxu l-livell tal-art tal-ewwel sular, id-dahla
prin¢ipali tkun accessibbli wkoll ghal persuni li
jaghmlu uzu minn siggu tar-roti. B’hekk inkomplu
ntejbu l-accessibbilta ghall-kazin ghal kulhadd
minghajr distinzjoni.

Dan ix-xoghol seta’ jsir grazzi ghal fondi li
I-Ghaqda Muzikali Imperial inghatat mill-iskema

“Irrestawra Darek 2018” amministrata mill-Awtorita
tal-Ippjanar, u grazzi wkoll ghal diversi nies li hadmu
sabiex dan il-progett seta’ jsehh. Nibdew bid-diversi
volontiera li ghenu biex dan ix-xoghol seta’ jsir,
b’mod specjali s-Sur Lawrence Vella tal-ghajnuna
tieghu fix-xoghlijiet fit-tieni sular. Lis-Sur Frankie
Bartolo li hadem u pogga x-xoghol ta’ lavur tat-tliet
bibien tat-tieni sular, is-Sur Lino Calleja li hadem
il-lavur tat-tliet bibien tal-ewwel sular, u s-Sinjuri
Stephen u Mark Galea li poggew ix-xoghol tal-
lavur tal-ewwel sular. Lid-diretturi u l-haddiema tal-
kumpanija JDS Furniture li hadmet il-bibien kollha
taz-zewg sulari. Lis-Sur Stephen Grima li pprepara
d-disinni tal-fac¢ata b’mod digitali, lill-Perit Joseph
Attard tax-xoghol tieghu fuq il-pjanti u I-htigijiet
strutturali necessarji f’dawn ix-xoghlijiet. Fl-ahhar
imma zgur mhux l-inqas, lill-iskultur Emanuel Cini
li kien il-mohh wara d-disinn kollu tal-faccata u
t-tifsila tal-bibien, kif ukoll 1i ghamel supervizjoni
kontinwa tax-xoghlijiet kollha.

MGARR UNITED BAR & RESTAURANT

IR-RAZZETT
FRUIT SHOP

BEST QUALITY
FRUIT AND
VEGETABLES!!

244, Main Street, Mellieha

